
Ո Ր Ո Շ ՈՒ Մ 
ԳՈՒՅՔԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ ՄԱՍԻՆ 

 Հիմք ընդունելով «Գաֆէսճեան թանգարան» հիմնադրամի գործադիր տնօրենի 
08.09.2022 թվականի գրությունը և ղեկավարվելով քաղաքացիական oրենuգրքի 
605-րդ հոդվածով՝ 
 Երևան քաղաքի ավագանին որոշում է. 

1. Որպես նվիրաբերություն ընդունել «Գաֆէսճեան թանգարան» 
հիմնադրամի սեփականությունը հանդիսացող  Երևանի Կասկադ համալիրի 
զբաղեցրած հողամասի չկառուցապատված մասը: 
  

ԵՐԵՎԱՆԻ ՔԱՂԱՔԱՊԵՏ     Հ. ՍԱՐԳՍՅԱՆ  

 

 

   

2022 թ. ___________«      » 
 
          Երևան 
 

 

 



ՏԵՂԵԿԱՆՔ- ՀԻՄՆԱՎՈՐՈՒՄ 

«ԳՈՒՅՔԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ ՄԱՍԻՆ»  
ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԱՆՀՐԱԺԵՇՏՈՒԹՅԱՆ ՄԱՍԻՆ 

 

«Գաֆէսճեան թանգարան» հիմնադրամի գործադիր տնօրենը Երևանի 
քաղաքապետին հասցեագրված 08.09.2022 թվականի գրությամբ հայտնել է, որ 
հիմնադրամը պատրաստակամություն է հայտնում Կասկադ համալիրի՝ հիմնադրամին 
սեփականության իրավունքով պատկանող հողամասի չկառուցապատված հատվածը 
նվիրաբերել Երևան համայնքին՝ Կասկադ համալիրի շինարարական աշխատանքներն 
ավարտին հասցնելու նպատակով: 

Քաղաքացիական օրենսգրքի 597-րդ հոդվածի 1-ին մասի համաձայն` 
նվիրառուն իրավունք ունի մինչև նվերն իրեն հանձնելը ցանկացած պահի հրաժարվել 
դրանից: Այդ դեպքում նվիրատվության (նվիրաբերության) պայմանագիրը համարվում 
է լուծված: Հետևաբար անհրաժեշտություն է առաջացել Երևան քաղաքի ավագանու 
որոշմամբ ընդունել Երևան համայնքին նվիրվող գույքը, որից ելնելով Երևան քաղաքի 
ավագանու քննարկմանն է ներկայացվում «Գույքը որպես նվիրաբերություն ընդունելու 
մասին» որոշման նախագիծը:   

 
ԵՐԵՎԱՆԻ ՔԱՂԱՔԱՊԵՏ      Հ. ՍԱՐԳՍՅԱՆ 

 



 

Տ Ե Ղ Ե Կ Ա Ն Ք 

 

«ԳՈՒՅՔԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ ՄԱՍԻՆ»  ԵՐԵՎԱՆ 
ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ 

ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ 
ԲԱՑԱԿԱՅՈՒԹՅԱՆ ՄԱՍԻՆ 

 

«Գույքը որպես նվիրաբերություն ընդունելու մասին» Երևան քաղաքի 
ավագանու որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չի առաջանում: 

Տ Ե Ղ Ե Կ Ա Ն Ք 

«ԳՈՒՅՔԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ ՄԱՍԻՆ»  ԵՐԵՎԱՆ 
ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  

ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ 
ՓՈՓՈԽՈՒԹՅՈՒՆՆԵՐԻ ՄԱՍԻՆ 

 

«Գույքը որպես նվիրաբերություն ընդունելու մասին» Երևան քաղաքի 
ավագանու որոշման նախագծի ընդունման կապակցությամբ Երևանի բյուջեի 
եկամուտներում և ծախսերում էական փոփոխություններ չեն սպասվում: 

 

ԵՐԵՎԱՆԻ ՔԱՂԱՔԱՊԵՏ     Հ. ՍԱՐԳՍՅԱՆ 

